
Лхагвадоржийн Мөнхбаяр1 

1Шинжлэх Ухааны Академийн Археологийн хүрээлэн
Монгол Улс, Улаанбаатар-13330, Энхтайваны өргөн чөлөө, 

Шинжлэх Ухааны Академийн хүрээлэнгүүдийн нэгдсэн I  байр

Монголын эзэнт гүрний нийслэл Хархорумыг 1220 онд байгуулсан тухайд

Хураангуй. Тус өгүүлэлд Монголын эзэнт гүрний нийслэл Хархорум хотыг чухам луу жилд тухайлан 
хүлээж байгуулсан тухай, энэ талаар судалсан судлаачдын байр суурьт саналаа нэмэрлэх, үүнд 
монголчуудын уламжлалт ойлголт нөлөөлсөн эсэх талаар сурвалжийн хэрэглэгдэхүүнд тулгуурлан 
өгүүлэхийг зорив.
Түлхүүр үгс: Хархорум, Чингис хаан, луу жил, 1220 он, сар өдөр, уламжлалт ойлголт.

Apropos of the establishment of Kharkhorum, the capital of the empire of Mongolia in 1220

Abstract. The Article discusses to the study and related chronology of the Karakorum capital city of the 
Mongol Empire.  The purpose of this article is to describe the capital city of the Mongol Empire in the Year of 
Dragon, to add to some ideas the purposes of researchers, and to effect whether the traditional awareness of the 
Mongols has influenced the written and scriptural source material of mediaeval ages.
Keywords: Kharkhorum, Chinggis khagan, year of Dragon, 1220, date, traditional concept.

Монголын эзэнт гүрний нийслэл Хархорум хотыг 1220 онд байгуулсан тухай мэдээ тухайн үеийн 
төрийн түүх Юань улсын сударт тэмдэглэснээс үзвэл дараах мэт байна. 

... 嶺北路 [Юан ши. 卷五十八-д 1382]
嶺北處等行中書省統和寧路總管府。

和寧路，始名和林，以西哈剌和林河， 因以名城。 太祖十五年，定河北諸 郡， 建都 於此。祖

立元昌路， 後改轉運和林使司，前後 五朝都焉。

Юан ши-гийн 58-р бүлэг Давааны арын муж [Сүхбаатар, 1992. 89-90]
Хүрэм зам (Хэ нин лу11Л. М)  Давааны Ар зэргийн газрын нутгийн дундад зөвлөл нь Хүрэм 

(Хэнин) замын нийтийн даргын тойргийг захирна. 
Хүрэм зам. Анхан Хархүрэм гэдэг байсан, баруун талд Хархүрэм гол бүхий учир хотыг 

11 Хятад эхэд Хэ нин лу буюу Хэ нин зам гэж байгаа боловч монголын түүхчдийн үзлээр Хүрэм хэмээн бичжээ. 

(ийнхүү) нэрийджээ. Тайцзугийн (арван Л.М12) 
тавдугаар онд голын хойд олон нутгийг (цзюнь) 
тогтоогоод тэнд нийслэллэжээ. Анхан юань-
чан замыг байгуулаад, хожим нь уламжлан 
зөөх Хархүрэмийн хэлтэс хэмээн халжээ. Урьд 
хожид таван хаан (энд) нийслэллэжээ. 

Энэхүү мөрийн профессор Ф.В.Кливезийн 
орчуулгаар үзвэл

... “ Ti-li chih “ 地力志 in Yuan shih 58 (ts’e 19) 
.38b3-39a9. It reads as follows:

The Ho-ning-lu tsung-kuan-ju 和寧路總管府 
controlled by the Ling-pei-teng-ch’u hsing-chung-
shu-sheng 嶺北處等行中書省28

Ho-ning-lu: First class:
At first it was called Ho-lin 和林 (Qorum). 

Because there is the Ha-la Ho-lin 哈剌和林 (Qara 
Qorum) River to the west [of it] the city was named 
from it.

In the fifteenth year [1220] of Tai-tsu 太祖 
(i.e., Oinggis Qan), he settled the various chün 郡
in [the] Ho-pei 河北 [area] and established the 
capital at this [place].

In the beginning there was established the 
Yuan-ch’ang-lu 元昌路. 

Later it was changed to the chuan-yun Ho-lin 
shih-ssu 轉運和林使司. From beginning to end 
five reigns had their capital here.[Cleaves, 1952. 
26]

Мөн энэхүү сурвалжийн мэдээг археологийн 
судалгаагаар батлах олдвор бол Юань гүрний үед, 
тухайлбал, 1346 онд бичигдсэнд Монгол болон 
Нангиад хэлээр буй хөшөөний бичээст дурдсан 
байдаг. Энэхүү хөшөөний тухай болон түүн дээрх 
бичээсийн тухай судалгаа [Радлов, 1899; Котвич. 
1918: 205-214; Pelliot, 1925: 372-375; Поппе, 1926: 
13-22; Cleaves, 1952; Rintchen, 1968: 73; Ligeti, 
1972: 22-26; Корсункиев, 1980: 24-30; Dobu, 1983: 
320-340; Provisional, 1999; Баяр, Эрдэнэбат, 2003. 
121; Очир, 1999: 234-235; Төрбат, 1997: 90-97; 
Баяр, 2005: 144-157; Мөнхбаяр, 2005: 158-167; 
Munkhtulga, 2005: 168-173 ] олон тоогоор гарсан 
тул энд дахин нуршин өгүүлэхээс зайлсхийв.    

Тухайн бичээсийн монгол сэргээлтэд буй 
мэдээг эшлэн оруулбал, 

... [3]-[2.] […] [Činggis qan yeke or-a saγuγsan 
arban tabuduγar on] ging luu [jil-tur] Qorum-a 

12	 Уг хэсгийг тавдугаар он хэмээн хэвлэж зүүлтэд 
Тайзугийн тавдугаар он гэж 1210 он гэж заасан боловч 
Юань улсын судар дээр арван тавдугаар он гэж байна.  

saguγuγu balaγasun orosiγuluγsan ajuγu. qoyin-a
Харин түүний англи орчуулгад
... 3-р мөр [ In the fifteenth year [1220] of T’ai-

tsu sheng-wu huang-ti (i.e., Cinggis Qan), when 
the cyclical year was in keng-ch’en, he established 
the capital at Ho-lin (Qorum).] 

Гуравдугаар мөр [3]
[...15-р оны цагаан луу жил Хархорумыг 

нийслэлээр тогтов буюу байгуулахаар болов] 
хэмээх утга бүхий болж байна [Мөнхбаяр, 2005.].
庚-	 geng-цагаан хэмээх жилийн өнгө заах 

цагаан илэрхийлнэ. 
辰-	 chen-луу жилийн нэр болно зөвхөн 12 

жилийг заахад хэрэглэнэ  
和-	 he –хятад хэлний сул үг бас хэмээх утгатай 
林-	 lin-ой хэмээх утгатай бөгөөд хамтдаа 和

林 he lin Хө линь буюу Хархорум хотыг 
тэмдэглэх хятад ханз юм.
1220 онд Хархорумыг байгуулсан тухай 

энэхүү мэдээ Профессор Ф.В.Кливезийн 
судалгаанаас хойших бүхий л судалгааны ном 
зохиолуудад дурдсан байх боловч бие биеэ дам 
эшилсэн байдаг. 

Энэ мэдээг хамгийн нухацтай авч үзсэн 
судлаач бол германы профессор Хюттель юм 
тэрээр маш олон талаас нь нэлээдгүй сурвалж 
хэрэглэгдэхүүнийг харьцуулан бичсэн бөгөөд 
энэхүү 1220 оны талаар ...Чингис хаан Хархорум 
хотыг үндэслэгч болох тухай эртний түүхэн эх 
сурвалжуудад огт дурдагдаагүй байдгаас гадна хот 
байгуулагдсан он цаг өөрөө үүнд эргэлзээ төрүүлэх 
өөр нэгэн шалтгаан мөн. Монголыг судлаачдын 
дийлэнх нь 1220 оныг «нэг л хачирхалтай» хэмээн 
үздэг. Учир нь, 1220 онд Чингис хаан Хорезмын 
Эзэнт гүрний зүг дайлаар мордож, энэ үеийг Дундад 
Азид явуулсан аян дайны талбарт өнгөрүүлжээ. 
Хэрэв тэр хотыг үндэслэгч үнэхээр мөн гэж 
үзвэл энэхүү аян дайны өмнө буюу 1218 онд л энэ 
ажлыг эхлүүлсэн байх ёстой. П. Пеллио, И. де 
Рахевильтц нар энэ хугацааг үгүйсгэх гэж нэг их 
хүчлээгүй байдаг. Хархорум хотыг анх 1220 онд 
эмэгтэйчүүд, хүүхдүүд болон байлдах чадваргүй 
ахмад настныг үлдээх суурин бааз маягаар эмхлэн 
байгуулсан байхыг үгүй гэх газаргүй гэж тэд үздэг 
байв. Үүнтэй уялдуулан, Чингис хаан, Елюй Чүцай 
нарын анхны уулзалт 1218 онд Саарь хээрийн 
Ордонд болсон, тэгэхээр Хархорум хот гэж энэ үед 

байгаагүй, байсан ч нэг их чухал үүрэггүй л байсан 
болов уу! гэсэн маш зүйтэй санааг Рахевильтц 
гаргаж тавьсан байдаг [Хюттель, 2007. 91] хэмээн 
онцлон дурджээ. 

Бидний санахад, тэрхүү нийслэл байгуулах 
жилийн үйл явцаас гадна анхаарахгүй орхиж 
боломгүй нэгэн зүйл бол чухам аль жилд энэхүү 
үйл хэрэг болж буй хийгээд тусгайлан төрийн 
түүх болон Хархорумд орших гол байгууламжийн 
бичээст дурдсан нь хамгийн чухал юм. 

Эртний Монголчуудын болоод өдгөөгийн 
монголчуудын сэтгэлгээнд “сарын сайныг саатан 
хүлээж, өдрийн сайныг өнжин хүлээж” хэмээх 
ойлголт байгаа бөгөөд үүгээр бодож үзвэл энэхүү 
“цагаан луу” жилийг эртний өвгөд хүлээж их 
гүрний нийслэлийг тогтоосон бололтой хэмээн 
үзэж болно. 

Түүнээс гадна Юань улсын судар хийгээд 
Хархорумын монгол-нангиад бичээсийн утгыг 
нарийвчлан авч үзвэл Тай-зугийн 15-р он буюу 
цагаан луу жилд л Хархорумыг байгуулсан гэж 
байх бөгөөд энэ өгүүлбэрт Чингис хаан өөрөө 
байгуулсан гэх утга угаас алга бөгөөд Их хаан энэ 
үед чухам хаана байх нь Хархорумыг байгуулсан 
явдалтай огт хамаагүй юм. Юань улсын түүх 
хийгээд 1346 оны Нангиад-Монгол бичээсийн 
хятад талд 定-ding хэмээх ханз үсэг байх бөгөөд 
энэ нь тухайлан “тогтов”, “болов” гэх утгыг 
агуулна. 

Мөн түүнчлэн монголын эзэнт гүрний 
дараагийн нийслэлийг хэрхэн тогтсон тухай үзвэл, 
...1255 онд (Юань Сяньцзун元宪宗-ын тавдугаар 
он) Мөнх хаан Хуаньжоугийн харьяанд байсан 
Алтан лянхуяат тал нутгийг Хубилай хаанд 
өгөв. 1256 оны 3-р сард (Юань гүрний Сяньцзун-
ын зургаадугаар онд) Хубилай Лю Бинжун-д 
хот байгуулах газар сонгох зарлиг буулгахад, 
Хуаньжоу-ийн зүүн этгээд, Луань голын хойд 
биеэр “хот байгуулах газраар сонгон гурван 
жилийн дотор цогцлоов”, анх Кайпин захиргааны 
ордон гэж нэрлэв. [Вей Жянь, 2023. 12] хэмээн 
тус хотыг судалсан судлаачид түүхийн баримтыг 
Юань улсын судраас шүүрдэн олсон байх бөгөөд 
1256 он нь мөн л улаан луу жил болох юм.  . 

Гагц үүгээр зогсохгүй Монголын Нууц 
Товчоонд өгүүлснээр Хэрэйд аймгийг бүр 1203 
онд, Найман аймгийг 1205 онд тус тус буулган 
авсан боловч Хамаг монголыг нэгтгэн захирсан 
1206 он бол улаан барс жил таарах бөгөөд эртний 

үлгэр домгийн хамгийн хүчирхэг жилүүдийг 
“саатан хүлээж” өөрийн улсын хамаг чухаг 
жилүүдийг тогтоон зарлиглаж байжээ.       

МНТ-д §216 (…beki ergü›et čaqa›an de›el 
emüsčü čaqān aqta unu›ulju sa’uri de’ere sa’ūlju 
takiju basa hon sara sataju teyin ataqai ke’en jarlig 
bolba…) Баарины Усун өвгөн “…цагаан дээл 
өмсөн, цагаан морь унаж, дээд сууринд сууж он 
сарыг олж сонгож байтугай” [Дамдинсүрэн, 1947: 
215] явдаг гүрний их бэхи өргөмжлөгдөж хан 
хөвгүүдтэй мөр зэрэгцэн баруун эгнээнд сууж 
байсны гадна түүний морийг Чингисийн хүлгийн 
дэргэд нэг уяанд уях ёстой байжээ хэмээх мэдээг 
түүхч Д. Гонгор энэ бол тухайн үедээ маш дээгүүр 
эрх байсан [Гонгор, 1970: 63] хэмээн бичжээ. 

Энэхүү он сар-а-дур сатажу хэмээх үгийн 
тухай Монголын нууц товчоог судалдаг бүхий л 
эрдэмтэн судлаачид өөрийн саналын нэмэрлэн 
бичсэн буй. Энэхүү үгний хятад хэлээр 撒塔周 
хэмээн бичээд түүний орчуулгад 議論着yi lun zhe-
сануулах, зөвлөх [Сумъяабаатар, 1990. 617] хэмээн 
орчуулжээ. Тухайлан энэ үгийг тайлбарласан 
Ш.Гаадамба ...гагцхүү Ц.Дамдинсүрэн энэ 
үгийг “сар бүр саатахгүй” гэж орчуулсан нь маш 
оновчтой болсон шиг санагдана. Учир нь энэ үг 
хятад орчуулгад нь хэлсэн шиг зөвлөн шийтгэх 
гэсэн биш, бидний бодлоор са[р] (сар гэдэг үгийн 
р нь орхигдсон язгуур)+жу (нөхцөл үйл үгийн 
зэрэгцэх хэлбэрийн нөхцөл) гэсэн бүтэцтэй бөгөөд 
“сардаж” (сар сард тооцон бодож) гэсэн утгатай үг 
гэж бодож байна [Гаадамба, 2016. 201] гэж үзсэн 
бөгөөд аль ч утгаар нь авч үзвэл тухайлан өдөр 
сарыг тогтоон мэдүүлэгч эрхэм хүмүүн сарын 
сайныг саатан, өдрийн сайныг өнжин хүлээлгэдэг 
байсан бололтой. 

Мөн түүнчлэн, тухайн жилийн тухай 
монголчууд эрт цагаас луу, барс зэрэг амьтныг 
эрхэмлэн шүтэж байсан бөгөөд түүхийн эртний 
сурвалж болох түүхийн тэмдэглэлд: Шичжи-д, 
баруун, Зүүн Хан улсын бичигт Хүн нар «Лунчэн», 
«Лунтин»-д цугларч хурал цуглаан хийж, тахилга 
явуулдаг гэх мэтээр тэмдэглэсэн нь хамгийн 
анхны тэмдэглэл ажээ. 

Баруун Хань улсын үеийн түүхч Цүэй Хао, 
«Шичжийг» судалж, тайлбар бичсэн анхны хүн 
юм. Тэр хүн зохиолынхоо Хүн улсын шастирын 
тайлбарт, баруун хойд зүгийн нүүдэлчин аймаг 
цөмөөр лууг шүтнэ. Иймээс тахилга явуулдаг 
газрын нэрийг луугаар нэрлэсэн учир Луут хот 

гэсэн юм гэж бичсэн байна [Пэрлээ, 1961. 19] гэх 
зэргээр эрт цагаас лууг тэнгэрлэг амьтан талаас нь 
ихэд эрхэмлэн шүтэж иржээ. 

